
Die E-NUUSBLAD met die verlede, hede en toekoms 

KITCHENER EN DIE KRUGERSTANDBEELD 
 

Deur Ronel Theart. 
 

Die beeldegroep bestaan uit die standbeeld van pres. Kruger en vier beelde van gewapende Boerebrandwagte op 
die vier hoeke van die voetstuk.  Twee van die brandwagte is uit die Voortrekkertydperk terwyl die ander twee 
burgers van die ZAR is.  Vier bronspanele op die voetsuk beeld vier hoogtepunte in die President se lewe uit. 

President Kruger het versoek dat die beeldegroep in Burgerspark opgerig word.  Sammy Marks het die President 
en sy Volksraad egter oortuig dat Kerkplein die aangewese plek daarvoor was.  Teen 1899 was die voetstuk reeds 
langs die kerk op Kerkplein opgerig.  Die beeldegroep het egter eers tydens die oorlog per skip in Lourenço 
Marques aangekom waar dit geberg gebly het.   

Na die oorlog het lord Kitchener, met die instemming van Sammy Marks, die beelde van die vier Boerefigure na 
Engeland geneem.  Twee is voor die School of Military Engineering in Chatham opgerig en twee op sy landgoed 
Broome Park.  Die reusebeeld van die President het vergete  in Lourenço Marques agtergebly.  Eers op 24 Mei 
1913 is die eensame beeld van Kruger, gestroop van sy vier getroue brandwagte, in Prince’s Park onthul.   

Deur die toedoen van eers genl. Louis Botha en later genl. Smuts, wat direk met die Britse koning onderhandel 
het, is die vier burgerbeelde teruggebring.  Op 10 Oktober 1925 is die volledige beeldegroep voor die Pretoriase 
spoorwegstasie onthul deur genl. JBM Hertzog. Die Krugerstandbeeld het uiteindelik sy bedoelde staanplek op 
Kerkplein gevind toe die Eerste Minister, dr. DF Malan dit op 10 Oktober 1954 tydens die herdenking van die 
President se geboortedag onthul het. 

Bron:  Greyling, PJ, Pretoria tydens die ABO 

 

 

 

 

 

Links Bo: Boerekrygerbeeld voor die Royal Engineers Barraks in Chatham. Lord Kitchener was in bevel van die 
Royal Engineers na die einde van die Oorlog, verklaar hoekom die beeld daar op geëindig het. 
 

Regs: Miniatuur beeld van die Boerekryger in ‘n tuin in Europa.  
 

(Al die Foto’s met die toestemming van Universiteit  Pretoria Kuns Argief – Anton van Wouw versameling) 



  

Links Bo: Paul Kruger Monument voor die stasie 
in Pretoria. 
 
Regs bo: Die Beelde groep word vanaf die stasie 
verskuif na Kerkplein. 
 
Regs onder: Paul Kruger Monument op 
Kerkplein. 
 
(Al die Foto’s met die toestemming van Universiteit  
Pretoria Kuns Argief – Anton van Wouw 
versameling) 

 Soetfontein Guest Farm 
 

 
  

Soetfontein Guest Farm is a turn of the century family-owned farm offering a traditional farm-style stay. Here 
guests will experience the peace and quiet of the countryside and the relaxing atmosphere, amidst the Kalahari 

Bushveld, the ideal location to switch off from your daily routine. Making it a memorable location for 
accommodation bookings, planning your perfect function or wedding. 

Contact: 0828889547 / 0828084168, www.soetfontein.co.za, reservations@soetfontein.co.za 
 

 

 



 
 


